
ƳEEWTO TEE RESERWE LAW

Hoto reserwe yahdu sabu tan ko ɓe ñiiɓni e reklamaaji, ɗereeji walla ko ɓe posti e laylaytol renndo.

Tabbitin ko ajaas yahdu oo yamiraama e Ministeer Hajj e Umrah e Arabii Sawdit ngam hokkitde carwe. 
Dingiral Nusuk e enternet ngal Arabii Sawdit ko dingiral gootal tan ngal laamu yamiri ngam reserwaade 
e toppitaade yahdu Hajj maa walla Umrah maa. 

Yillo hajj.nusuk.sa walla umrah.nusuk.sa ngam yiyde hokkittooɓe carwe yamiraaɓe, winnditaade ngam 
wiisaa, walla reserwaade pakkaa yahdu.

ƳEWTINDI: Reento fuuntooɓe ɓe mbaylata hoore maɓɓe no ko ɓe woni gollooɓe Nusuk. Nusuk waawataa 
hay sahaa naamnaade yo a yoɓ yahdu maa e iimeel walla e laylaytol renndo.

YOƁIR KARTAL KREDIT 

Reento yoɓirde kaalisi juuɗe, neldugol kaalisi, kaalisi dijitaal, karte dokkal, walla aplikaasiyoŋaaji yoɓirde 
ɗi ngalaa kisal so a soodi huunde. Karte kredit ena mbaawi hokkitde ma hakkeeji ɓeyditɗi so tawii a yoɓii 
carwe ɗe ajaas yahdu oo hokkataa. 

Hajj e Umrah ko hajjuuji seniɗi to Makka, e Arabii Sawdit, ɗi keewi waɗde yahooɓe Juulɓe yoɓa 

ujunaaje dolaar. Ajaasiji yahdu bonɗi e fuuntooɓe ɓe kuutortoo coggu tedduɗo yahdu ndu ngam 

fuuntude yimɓe, ɓe mbi'a ko ɓe ngoodi cogguuji pamari e nokkuuji ñiiɓirɗi moƴƴi sanne. So coggu 

pakkaa yahdu ena famɗi haa hoolaaki, ena gasa wonde ko fuuntugol. Ƴeewto doggol amen ngam 

reentaade fuuntugol:

Aɗa eɓɓana Hajj maa 
walla Umrah maa?
Reento fuuntugol e yahdu!

Fulfulde | Pulaar/Fulani

https://hajj.nusuk.sa/
https://umrah.nusuk.sa/


Aɗa waawi naatnude reklamaasiyoŋ e dow ajaas yahdu gonɗo e New York City so reklamaaji 

penaale fuuntii ma, so ɓe fodanii ma carwe walla nokkuuji ñiiɓirɗi keeriiɗi ɗi a heɓaani, so ɓe 

naamnii ma cogguuji ɗi a tijjaaki, walla so ɓe haaytinii kaawtal maa tawa a jaɓaani. Naatnu 

reklamaasiyoŋ: nyc.gov/consumers walla 311.

ƳEEWTO KAAWTAL NGAL TEE NAAMNO NAAMNE

Ƴeewto so ajaan yahdu maa hokkii ma kaawtal walla tabbitinol goɗngol binndangol baɗte carwe ɗe ajaas 
yahdu oo hokkoyta. Hoto hoolo tabbitinol haala tan walla ɓatakuuje binndaaɗe e laylaytol renndo bay 
Facebook walla WhatsApp ngam tabbitinde yahdu maa.

Naamno kala ko a faamaani e kaawtal ngal hade maa siifaade. Ƴettu sahaa ngam ƴeewtaade ngal, tee 
so ɓe mbiyi a siif walla a yoɓ kaalisi adan, accito!

Ƴeewto so kaawtal maa hollii laaɓal:

•	 coggu fof 

•	 doggol ñalɗi yoɓe 

•	 kala coggu ɓeyditɗo

•	 humpito wiisaa

Hay caggal nde yahdu maa reserwaa, tabbitin reserwaasiyoŋ otel maa e piloŋaaji maa to otel oo e kompanii 
ndiwoowa kii e hoore mum. 

REEN HUMPITO JOKKONDIRE FOF

Reen kaawte, rese, tabbitine yahdu, faktuuraji, iimeeluuji, ɓatakuuje binndaaɗe, e nate kuutorgal ɗe 
reklamaaji walla posti laylaytol renndo. Winndu ñalɗi ɗii e humpito kala haala e telefon walla haala e gite. 

Naamno faktuuraji sundiiɗi tee ƴeewto so alaa cogguuji ɗi a tijjaaki.

•	 innde otel oo e ñalɗi ɗi njooɗoto-ɗaa

•	 humpito reserwaasiyoŋ piloŋ

•	 carwe yahdu 

•	 laabi haaytude e artirde kaalisi 

•	 Alaa aderes nokkuure

•	 Ena waɗa cogguuji pamari walla wiisaa 
mbaɗee law

•	 Ena hokka humpito mo laaɓaani baɗte 
nokkuuji ñiiɓirɗi

•	 Alaa laawol artirde kaalisi

•	 Ena naamnoo kaalisi juuɗe hade sarwiis

•	 Ena naamnoo yo a neldu kaalisi walla 
yoɓir karte dokkal

•	 Waɗataa ɗum e haala dingiral Nusuk 
ngam reserwaade walla ena wi'a ko waawi 
yawtude Nusuk

 �ENA GASA WONDE KO FUUNTUGOL E YAHDU SO AJAAS:

https://www.nyc.gov/site/dca/consumers/file-complaint.page
https://www.nyc.gov/site/dca/consumers/file-complaint.page

